
Babeslea: iametza Interaktiboa

J o x e r r a  A i z p u r u a

Super-eroankortasunaz aurkikuntza
gehiago
MATERIAL SUPER-EROALEAK
korronte elektrikoa ia traba-
rik gabe, hau da erresisten-
tziarik gabe, daramaten
materialak dira. Joan den
mendean lorpen batzuk egin
ziren alor horretan, baina
supereroankortasuna beti
oso tenperatura baxuetan
lortua izan denez, horren
aplikazio praktikoa oso zaila
izan da.

Berriki, AEBetako unibertsitate bateko ikerlariek ikusi dute burdinaz eta
selenioz osatutako konposatu batzuek une desberdinetan izan ditzaketela
eroankortasuna; une horiek tenperatura eta presioarekin erlazionatuta
daude. Adibidez, –240 Cº-tan eta 16.000 Gpa-ko (Giga-pascal) presiopean
materiala super-eroale izaten hasten da, baina presioa 89.000
Gpa-ra handituz eroankortasuna desagertu egiten da. Presioa
handitzen segituz, 122.000 Gpa inguruan eroankortasuna
–225ºC-tan agertzen da berriro. Datu horiek ikerketa bide
berriak zabalduko dituzte.

Robota arrain sardaren gidari 
NEW YORKEKO INSTITUTU POLITEKNI-
KOKO ikerlari talde batek frogatu berri du
arrain bat simulatzen duen robotak arrain
sarda gida dezakeela. Ikerlariek naturan
gidaritza lana egiten duten arrainen jardu-
na aztertu dute urteetan, eta orain robot
biomimetikoa sortu dute, arrain gidaria-
ren portaera ongi imitatzen duena.

Ikerketaren helburu nagusia omen da
sardei hondamendi naturaletatik urrun-
tzen laguntzea. Ea hala den. Izan ere,

bestelako helburu batzuk ere etortzen zaizkigu gogora; besteak
beste, arrainak gidatzeko ahalmena lortuz gero, haiek arrantza-
sareetara eramateko ahalmena izango genuke. Ikerketa guztiek
eduki ditzakete alde ona eta alde iluna, adibide honek froga-
tzen duenez.

Google-k betaurreko
adimentsuaren proiektua
aurkeztu du
Google-k iragarri du urtebete-
ko epean kristalik gabeko
betaurrekoak kaleratuko ditue-
la. Betaurreko horiek kamera
bat izango dute eskuineko
besoan, eta horren bidez jaso
eta bidaliko dituzte mezuak,
irudiak, bideoak...
http://ttiki.com/36619 (Gaztelaniaz)

Fukushima, isilik baina
bizirik

Joan den martxoan urtea bete
zen Fukushimako zentral
nuklearraren leherketa izan
zela. Hilabete batzuetan berri
ugari izan genituen bertan ger-
tatzen ari zenari buruz, baina
pixkanaka informazioa desa-
gertzen joan da hedabide nagu-
sietatik, ez ordea bestelako
medio batzuetatik. Adibide
gisa, Fukushimako berriak egu-
nero biltzen dituen blog hau.
http://ttiki.com/36620 (Ingelesez)

Hogei kilometro altu den
zurrunbiloa Marten

Ezagunak baziren ere, lehen
aldiz eskaini dizkigu NASAk
Marteko zurrunbiloen  iru-
diak. Joan den martxoan har-
tutako irudi hauetan, hautsez-
ko zurrunbilo erraldoi bat ikus
daiteke. Hogei kilometroko
altuera dauka.
http://ttiki.com/36621 (Frantsesez)

